
‘Ikas Vital' programak 700 plaza baino gehiago ditu eskaintzeko, urtarrilean eta otsailean hasiko diren adin guztietarako 23 ikastarotan     

• Izena emateak urtarrilaren 8tik 15era egin daitezke, aukeratutako ikastaroaren arabera, www.fundacionvital.eus webgunean   

Vitoria-Gasteiz, 2025eko abenduak 29.- ‘Ikas Vital', Vital Fundazioak adin guztietarako duen prestakuntza programa, 25-26 ikasturteko bigarren fasearen eskutik ekingo dio urteari, eta ekimen horrek duen onarpen handia berresten duen eskaintza berritua dakar: 23 ikastaro eta 714 plaza. Izena www.fundacionvital.eus webgunean edo Vital Fundazioaren egoitzan (Kordoi Etxea, Aiztogile kalea, 24) eman daiteke, hilaren 8tik 15era, aukeratutako gaiaren arabera. Eskolak urtarrilaren 26tik ekainaren 10era bitartean emango dira, ahal dela aurrez aurre, baina irakasgai batzuk online ere egin daitezke. Urrian hasi ziren XVI. eta XVII. mendeetako Europako historia klaseek nahiz abesbatzak aurrera jarraitzen dute (200 plaza gehiago), baita irteera kulturalek eta mendi-ibilaldiek ere. 

Informatikari buruzko ikastaroen blokean honako gai hauei buruzko maila aurreratuak ere badaude: ‘Oinarrizko informatika (ordenagailua)', ‘Segurtasun digitala (ordenagailua eta mugikorra)', ‘Argazkigintza eta mugikorra' eta ‘Internet bidezko kudeaketak (ordenagailua eta mugikorra)'. Hastapen ikastaroak honako gai hauei buruz: ‘Lehen urratsak zure mugikorrarekin (Android)' edo ‘Komunikazio digitala (ordenagailua eta mugikorra)'. Oinarrizko maila eta G1 eta G2 aurreratuak ‘Adimen artifiziala' gaiari buruzkoak.

Hizkuntzei dagokienez, ‘Hastapeneko ingelesa', ‘Frantsesa', ‘Euskara' eta ‘Hastapeneko arabiera' eskolak daude eskuragarri. 

Ikastaro horiek guztiak (hizkuntzak eta informatika) aurrez aurrekoak dira, baita ohikoak diren ‘Ekonomia’, ‘Legegintza’, ‘Nazioarteko prentsa’ eta ‘Ongizatea eta nutrizioa’; eta honako hauek dira berriak: ‘Bakardadearekin hizketan, argi eta itzalen bidaia’, ‘XXI. mendeko filosofoak’, ‘Ongizate emozionala ondoez modernoetarako’, ‘Nola errimatu eta ondo egin’ eta ‘Gerraosteko eta XX. mendeko azken laurdeneko pintura arabarra’.

Beste batzuk, hala nola ‘Kontzertuko abestiaren historia. La Mélodie‘ eta ‘Gerra gaur eta atzo. Irudiak, narratibak eta kritikak artearen ikuspegitik‘ aurrez aurre nahiz online egin daitezke. Askotariko eskaintza da, interesdunen prestakuntza-kezka guztiei erantzun nahi diena, eta irteera kulturalek nahiz hiritik edo Arabatik egin daitezkeen ibilaldiek osatzen dute. 

Ikastaroei, ordutegiei, iraupenari nahiz izena emateko datari buruzko informazio osoa hemen kontsulta daiteke: www.fundacionvital.eus.

